
Abstrak: Kesetaraan, keganasan dan diskriminasi terhadap gender adalah isu utama gerakan 

feminisme di Malaysia. Sisters in Islam (SIS) adalah gerakan yang paling aktif mempertahankan dan 

memperjuangkan wanita dalam isu gender di Malaysia.  Secara rasmi, Sisters in Islam (SIS) telah 

difatwakan sesat oleh Jawatankuasa Fatwa Negeri Selangor kerana membawa fahaman liberalisme 

dan pluralisme agama. Pada 19 Jun 2025, SIS telah berjaya dalam kes rayuan di Mahkamah 

Persekutuan bagi membatalkan fatwa yang mewartakan SIS sebagai pertubuhan sesat dan 

menyeleweng daripada ajaran Islam. Namun, Sisters in Islam (SIS) menggugurkan perkataan 'Islam' 

daripada nama NGO ini susulan nasihat Sultan Selangor, Sultan Sharafuddin Idris Shah dengan 

menggunakan nama berdaftarnya, SIS Forum (Malaysia).  Kajian kualitatif ini bertujuan untuk 

menilai perspektif SIS berkaitan isu gender dengan menggunakan kaedah  analisis dokumen dari 

sumber primer dan sekunder. Hasil kajian mendapati bahawa kritikan SIS dalam isu gender adalah 

tidak selari dengan pandangan majoriti ulama ahl sunnah wa al jamaah.  

 

Kata kunci : Isu Gender, Sisters in Islam (SIS), Kesetaraan Gender, Keganasan Terhadap Gender, 

Diskriminasi 

 

Abstract: Gender equality, violence, and discrimination are the main issues of the feminist movement 

in Malaysia. Sisters in Islam (SIS) is the most active movement defending and fighting for women 

on gender issues in Malaysia. Officially, Sisters in Islam (SIS) was declared deviant by the Selangor 

State Fatwa Committee for promoting liberalism and religious pluralism. On 19 June 2025, SIS 

successfully appealed to the Federal Court to overturn the fatwa that gazetted SIS as a deviant 

organization and deviated from Islamic teachings. However, Sisters in Islam (SIS) dropped the word 

'Islam' from the name of this NGO following the advice of the Sultan of Selangor, Sultan Sharafuddin 

Idris Shah, using its registered name, SIS Forum (Malaysia). This qualitative study aims to assess 

SIS's perspective on gender issues by using document analysis methods from primary and secondary 

sources. The results of the study show that SIS's criticism of gender issues does not comply with the 

views of the majority of the ulama ahl sunna wa al jamaah.  

PENGENALAN 

 

Feminisme, suatu gerakan yang muncul dalam konteks sosio-politik Barat, berasal dari bahasa Latin 

“femina” atau “femme/woman” yang merujuk kepada gerakan wanita yang menginginkan hak sama 

rata dalam politik, ekonomi dan sosial (Guntur et al., 2022). Di Malaysia, Sisters in Islam (SIS) adalah 

antara gerakan yang paling lantang memperjuangkan isu gender sehingga  mencetuskan perdebatan 

mengenai tafsiran sesuatu hukum Islam. Isu yang sering menjadi perhatian SIS adalah berkaitan 

kesetaraan, keganasan dan diskriminasi terhadap gender. Dalam memperjuangkan isu ini, SIS 

menuntut reformasi undang-undang syariah agar lebih adil terhadap wanita dan mengkritik tafsiran 

ulama tradisional terhadap beberapa ayat Al-Quran berkaitan isu gender. Tafsiran tentang aurat, 

sebagai contoh, dianggap sebagai menafikan serta melanggar hak kebebasan wanita (Fatin et 

al.,2018). Dakwaan SIS ini mengundang pelbagai reaksi dan persepsi masyarakat sehingga telah 

diwartakan sesat oleh Jawatankuasa Fatwa Selangor pada 31 Julai 2014.  

 Pada 19 Jun 2025, SIS telah memenangi rayuan terhadap pengisytiharan sesat dan 

menyeleweng sebagaimana yang diwartakan pada 31 Julai 2014. Mahkamah memutuskan, fatwa 

berkaitan sesat tidak terpakai kepada pertubuhan ini atas dasar ia sebuah syarikat dan bukannya 

individu yang menganut agama Islam (MalaysiaGazzete, 2025). Berikutan daripada kes ini, Sultan 

Selangor telah menzahirkan kekecewaan dan menggesa pihak SIS untuk tidak menyalahguna 

perkataan “Islam” dalam nama dan penerbitan bagi mengelakkan kekeliruan masyarakat (BH Online, 

2025). Oleh itu, pada 11 Julai 2025 satu Mesyuarat Agung Luar Biasa telah diadakan dan SIS dengan 

rasminya memutuskan untuk menggugurkan perkataan “Islam” daripada nama yang selama ini 

digunakan dan digantikan dengan nama SIS Forum (Malaysia) (SIS, 2025).  

Kajian ini bertujuan untuk mengenal pasti isu-isu gender yang dibahaskan oleh NGO feminis 

SIS. Antara isu yang dibahaskan ialah kesetaraan gender, keganasan terhadap gender dan 

diskriminasi. Isu ini melibatkan wanita dengan hak hadanah, poligami, keganasan rumah tangga, 

aurat dan kritikan terhadap undang-undang syariah di Malaysia. Seterusnya, kajian ini juga dapat 

mengenal pasti hakikat sebenar isu gender menurut Islam sebagaimana yang digariskan dalam al-

Quran, hadith dan tafsiran muktabar.  

SEJARAH PENUBUHAN SIS 

 

Pada tahun 1987, satu pertemuan telah diadakan bagi membincangkan  isu berkaitan kelemahan   

sistem perundangan, perlaksanaan dan penyelesaiannya di kalangan Persatuan Peguam-Peguam 

Wanita (Association of Women Lawyers (AWL) yang membawa kepada usaha penubuhan Sisters in 

Islam (SIS). Pada tahun 1988, SIS telah ditubuhkan dan didaftarkan secara rasmi sebagai Badan 

Bukan Kerajaan (Non Governmental Organisation) pada tahun 1993 (Azimah et al, 2018). Individu 

yang terlibat dalam menubuhkan SIS ialah Amina Wadud, Askiah Adam, Norani Othman, Rashidah 

Abdullah, Zainah Anwar, Sharifah Zuriah Aljeffri, Rose Ismail dan Salbiah Ahmad (SIS, 2006).  

  Matlamat awal penubuhan SIS adalah untuk menyelesaikan masalah ketidakadilan terhadap 

wanita, terutama isu berkaitan rumahtangga. Dalam konteks semasa, SIS berperanan sebagai gerakan 

wanita di Malaysia yang mendorong pembaharuan dalam memahami Islam dan dasar undang-undang 

di Malaysia. Matlamat SIS adalah mempromosikan prinsip kesaksamaan gender, keadilan, kebebasan 

dalam Islam dan memperkasakan wanita (SIS, 2024). SIS sering mengkritik pelaksanaan undang-

undang syariah yang dianggap mendiskriminasi wanita, terutama melalui prosedur mahkamah 

syariah yang berkait dengan kes perceraian, harta sepencarian dan  poligami (SIS, 2001). Pada tahun 

1993, satu memorandum telah dihantar kepada Perdana Menteri, Datuk Seri Dr Mahathir Mohamad 

berkaitan penentangan cadangan undang-undang hudud dalam Kanun Jenayah Syariah Kelantan yang 

mendiskriminasikan wanita dari sudut agama, undang-undang dan sosio-sejarah. Seterusnya, Pada 

tahun 1994, SIS telah menghantar memorandum kedua kepada kerajaan mengenai Akta Keganasan 

Rumah Tangga (SIS, 2006).  

 

ISU GENDER SIS 

 

SIS adalah gerakan yang paling aktif memperjuangkan pelbagai isu yang berkaitan dengan hak wanita 

di Malaysia. Walau bagaimanapun, isu yang menjadi fokus utama kajian ini adalah yang melibatkan 

kesetaraan, keganasan dan diskriminasi terhadap gender.  

 

Kesetaraan Gender 

 

Dalam konteks wacana semasa, definisi kesetaraan gender berubah berdasarkan pengaruh adat, 

norma, kepercayaan dan perubahan zaman dalam sesebuah masyarakat (Inayah et al., 2022). 

Kesetaraan gender membawa maksud hak yang sama rata antara lelaki dan wanita dalam pelbagai 

aspek. Menurut SIS (2001) kesetaraan gender perlu difahami sebagai tiada diskriminasi yang 

diadakan antara lelaki dan wanita dalam mendapatkan peluang, hak, tanggungjawab dan kebebasan.  

Dalam konteks perkahwinan, wanita tidak mendapat kesetaraan hak seperti lelaki, sedangkan isteri 

melahirkan dan membesarkan anak, menguruskan kerja rumah serta memenuhi keperluan suami 

tanpa sebarang ganjaran. Bahkan, kedudukan seorang isteri adalah tidak kukuh seumpama warga 

kelas kedua yang tidak mendapat jaminan selayaknya dalam sesuatu perkahwinan. Dakwaan ini 

dibuat berdasarkan tinjauan yang dilakukan oleh SIS (2019) yang mendapati bahawa peranan wanita 

sebagai individu, anak, isteri dan wanita berkerjaya tidak diberikan pengiktirafan yang wajar dalam 

sesebuah keluarga. Hasil dapatan daripada kajian SIS  menunjukkan bahawa 83% responden 

mengatakan bahawa suami menyerahkan semua kerja di rumah kepada isteri, 82% menghadapi 

penderaan mental dan fizikal, 78% isteri menjadi pencari nafkah dan 82% wanita tidak diberi 

perhatian. Dengan peratusan yang tinggi ini, SIS menegaskan tentang keperluan untuk melakukan 

pembaharuan bagi hak haḍānah selepas perceraian, pembaharuan undang-undang poligami dan 

perkahwinan kanak-kanak.  

Menurut SIS (1998) wanita sewajarnya mendapatkan hak yang sama dalam haḍānah anak 

sebagaimana bapa. Hak penjagaan anak tidak sepatutnya digugurkan jika ibu berkahwin semula, dan 

seharusnya difokuskan kepada kepentingan dan kebajikan anak-anak. Formaliti yang ditetapkan oleh 

mahkamah seperti memerlukan tandatangan bapa dalam kes pertukaran sekolah dan hal-hal rasmi 

yang lain telah membebankan ibu jika bapa tidak memberi kerjasama.  

Selain itu, SIS (2005) juga menggesa perkahwinan monogami dijadikan norma dalam 

masyarakat dengan menekankan firman Allah SWT tentang kesukaran berlaku adil. Perkahwinan 

monogami bermaksud amalan berkahwin dengan satu orang sahaja dalam satu masa (Dewan Bahasa 

dan Pustaka, 2025).  

 

ٱلْمُعلََّقَةِ ۚ وَإنِ تصُْلِحُوا۟ وَتتََّقوُا۟  وَلنَ تسَْتطَِيعوُٓا۟ أنَ تعَْدِلوُا۟ بيَْنَ ٱلن ِسَاءِٓ وَلوَْ حَرَصْتمُْ ۖ فلَََ تمَِيلوُا۟ كُلَّ ٱلْمَيْلِ فتَذَرَُوهَا كَ 

ا  حِيم ًۭ ا رَّ َ كَانَ غَفوُر ًۭ  فإَِنَّ ٱللََّّ

 

Dan kamu tidak akan dapat berlaku adil di antara isteri-isteri kamu sekalipun kamu 

bersungguh-sungguh (hendak melakukannya); oleh itu janganlah kamu cenderung 

dengan melampau (berat sebelah kepada isteri yang kamu sayangi) sehingga kamu 

biarkan isteri yang lain seperti benda yang tergantung (di awan-awan); dan jika kamu 

memperbaiki (keadaan yang pincang itu), dan memelihara diri (daripada perbuatan 

yang zalim), maka sesungguhnya Allah Maha Pengampun, lagi Maha Mengasihani 

(Surah An-Nisa’, 4:129)  

 

Menurut kajian yang dilakukan oleh SIS (2024), antara isu yang sering berlaku dalam 

perkahwinan poligami ialah suami tidak membayar nafkah iaitu sebanyak 24% kes yang direkodkan 

dan tidak memberi nafkah anak sebanyak 17% kes. Selain itu, berkahwin tanpa izin isteri pertama 

17%, poligami tidak didaftarkan 11%, melarikan diri 7% dan tidak adil terhadap giliran isteri-isteri 

adalah 6% kes. Peratusan ini menunjukkan suami tidak dapat berlaku adil dalam perkahwinan dan 

mengabaikan tanggungjawab sebagai ketua keluarga.  

 

Keganasan Terhadap Gender 

 

United Women (2024) mendefinisikan keganasan terhadap gender sebagai “violence that is directed 

against a woman because she is a woman or that affects women disproportionately. It includes acts 

that inflict physical, mental or sexual harm or suffering, threats of such acts, coercion and other 

deprivations of liberty”. Menurut Women’s Aid Organisation (2021) keganasan terhadap gender 

bermaksud sebarang ancaman atau tindakan yang boleh mengakibatkan kecederaan fizikal, seksual, 

psikologi dan penderaan lain.    

Realiti  perkahwinan masa kini banyak melibatkan kes keganasan dalam rumah tangga. Isteri, 

tanpa mengira bangsa atau agama, sering menjadi mangsa keganasan suami. Keganasan dalam rumah 

tangga, menurut rekod statistik dan dapatan Telenisa (SIS, 2024), adalah faktor tertinggi yang 

menjadi punca bagi kes perceraian. Peratusan tertinggi kes keganasan rumah tangga yang telah 

direkodkan sebagai punca perceraian adalah pada tahun 2023 iaitu sebanyak 20%. Dalam tempoh 



INTERNATIONAL JOURNAL OF ISLAMIC PRODUCTS AND MALAY CIVILIZATION 
 

Volume 5, Issue 1, 2026 
 

20 

 

sepuluh tahun, iaitu dari tahun 2005 sehingga tahun 2015, antara tuntutan pembubaran perkahwinan 

di Mahkamah Rendah Syariah yang melibatkan keganasan dalam rumah tangga ke atas isteri adalah 

berkaitan dengan kes berikut; iaitu (i) salah faham yang melibatkan pihak yang dituntut akan 

bertindak ganas sehingga mengancam pihak yang menuntut; (ii) Pergaduhan dan ugutan bunuh, 

memaki dengan kata-kata yang kesat dan mencederakan dengan mematahkan kaki dan tangan; dan, 

(iii) paksaan melakukan hubungan seksual ketika berpantang (SIS, 2022).  

Kes keganasan rumahtangga yang paling serius, namun  kurang mendapat perhatian, adalah 

kes rogol ke atas isteri. Kes rogol dalam perkahwinan mendapat pengecualian menurut Seksyen 375 

Akta Kanun Keseksaan kerana perbuatan itu dianggap sah berasaskan ikatan suami isteri. Hubungan 

seksual hanya dikategorikan sebagai kes jenayah yang melibatkan  hukuman sekiranya melibatkan 

kecederaan atau membawa kematian di bawah Seksyen 375A Kanun Keseksaan (SIS, 2022).  Kes 

keganasan rumah tangga merupakan satu pencabulan hak asasi manusia yang memberi kesan yang 

buruk kepada mangsa seperti tekanan psikologi, sosial, fizikal dan kewangan.  

 

Diskriminasi 

 

Diskriminasi ialah layanan secara tidak sama rata berdasarkan jantina. Diskriminasi ialah sikap 

prejudis atau layanan yang tidak adil terhadap individu dan kumpulan tertentu berdasarkan ciri-ciri 

seperti jantina, umur dan bangsa. Diskriminasi berpunca dari ketakutan dan salah faham (American 

Psychological Association (APA), 2024). SIS (2015) melihat amalan menutup aurat sebagai suatu 

diskriminasi terhadap wanita. Arahan dan amaran Jabatan Agama Islam Pahang (JAIP) agar wanita 

Islam  berpakaian menutup aurat di khalayak ramai bagi menghormati bulan Ramadan dan tindakan 

penjara 1 tahun atau denda hingga RM2000 bagi yang melanggar arahan tersebut dianggap sebagai 

suatu bentuk diskriminasi.  Tindakan ini, menurut SIS (2015), merupakan satu tindakan yang 

melampaui batas dan bertentangan dengan al-Qur’an yang melarang sebarang paksaan dalam agama. 

 

ينِ ۖ   لََٓ إِكْرَاهَ فىِ ٱلد ِ

 

Tidak ada paksaan dalam Agama (Surah Al-Baqarah, 2:256) 

 

 Di samping itu, SIS (2024) turut mendakwa bahawa kelemahan undang-undang yang tidak 

konsisten membolehkan lelaki memanipulasi sistem dan menghakis hak wanita. Sebagai contoh, 

dalam kes perceraian, suami boleh menceraikan isteri dengan mudah. Sebaliknya, jika isteri menuntut 

hak perceraian melalui ta’liq, fasakh atau khulu’, pelbagai prosedur perlu dilalui oleh seseorang 

wanita. SIS mencadangkan bagi prosedur perceraian harus dipinda dengan memperuntukkan had 

masa bagi tempoh yang berkaitan dengan sesi kaunseling dan prosiding timbangtara (SIS, 2003). SIS 

(2015) juga menggesa pihak berkuasa untuk memperbaharui serta menaik taraf pentadbiran dan 

sistem perundangan Syariah bagi meringankan beban wanita yang perlu melalui proses mendapatkan 

keadilan di mahkamah Syariah. Dalam satu laporan dan kenyataan kepada Jawatankuasa Convention 

on the Elimination of All Forms of Discrimination Against Women (CEDAW) di Geneva, 

Switzerland pada 22 Mei 2024, SIS telah mengkritik sistem perundangan Syariah di Malaysia. Isu 

yang dibangkitkan adalah berkaitan; (i) proses perceraian yang dimulakan oleh plaintif wanita adalah 

panjang berbanding lelaki; (ii) bantahan terhadap amalan berkhatan bagi wanita kerana  menganggap 

tidak memberi manfaat perubatan dan meninggalkan parut pada badan dan (iii) amalan poligami yang 

mengakibatkan layanan yang tidak sama rata dan memberi tekanan emosi serta kewangan terhadap 

wanita.  

 

GENDER MENURUT ISLAM 

 

Matlamat penciptaan manusia adalah untuk beribadah kepada Allah swt. Manusia adalah khalifah 

yang dipertanggungjawabkan untuk memakmurkan kehidupan dunia ini. Kemuliaan kedudukan dan 

martabat seseorang insan di sisi Allah swt diukur berdasarkan keimanan, ketakwaan dan amalan baik. 

  

ت ٍۢ ل ِيبَْلوَُكُمْ فىِ مَآ ءَاتَ  ٰـ ٍۢ دَرَجَ ئِٓفَ ٱلْْرَْضِ وَرَفَعَ بَعْضَكُمْ فوَْقَ بَعْض  ٰـ ىٰكُمْ ۗ إنَِّ رَبَّكَ سَرِيعُ ٱلْعِقاَبِ  وَهوَُ ٱلَّذِى جَعلََكُمْ خَلَ

حِيم ٍۢ    وَإنَِّهُۥ لَغفَوُر ًۭ رَّ

 

Dan Dia lah yang menjadikan kamu khalifah di bumi dan meninggikan setengah kamu 

atas setengahnya yang lain beberapa darjat, kerana Ia hendak menguji kamu pada apa 

yang telah dikurniakanNya kepada kamu. Sesungguhnya Tuhanmu amatlah cepat azab 

seksaNya, dan sesungguhnya Ia Maha Pengampun, lagi Maha Mengasihani (Al-

An’am, 6: 165) 

 

Ayat yang dinyatakan ini menunjukkan bahawa tiada diskriminasi dalam Islam, bahkan setiap 

individu tanpa mengira gender mahupun bangsa dinilai berasaskan keimanan dan amalan kebaikan 

masing-masing. Setiap individu bertanggungjawab melaksanakan segala perintah dan menjauhi 

segala larangan sesuai dengan peranan masing-masing.  Justeru, Islam menjunjung prinsip keadilan 

dan belas kasihan dalam hubungan dalam kalangan manusia.  

 

نِ وَإيِتاَئِٓ ذِى ٱلْقرُْبىَٰ وَيَنْهَىٰ عَنِ ٱلْفحَْشَاءِٓ وَٱلْمُنكَرِ وَٱ ٰـ حْسَ َ يأَمُْرُ بٱِلْعَدْلِ وَٱلِْْ  لْبَغْىِ ۚ يَعِظُكُمْ لَعَلَّكُمْ تذَكََّرُونَ إنَِّ ٱللََّّ

 

Sesungguhnya Allah menyuruh berlaku adil, dan berbuat kebaikan, serta memberi 

bantuan kepada kaum kerabat; dan melarang daripada melakukan perbuatan-perbuatan 

yang keji dan mungkar serta kezaliman. Ia mengajar kamu (dengan suruhan dan 

laranganNya ini), supaya kamu mengambil peringatan mematuhiNya (An-Nahl, 

16:90). 

 

Isu-isu yang dibangkitkan oleh SIS perlu dinilai dari perspektif yang betul antara prinsip yang 

dinyatakan oleh syarak dan perlaksanaan dalam realiti semasa. Haḍānah, yang menurut bahasa 

berasal dari “ha-da-na” bermaksud mendakap atau memeluk (Thalhah & Moh, 2025), merujuk, 

menurut hukum syarak, kepada penjagaan kanak-kanak lelaki atau perempuan yang masih kecil yang 

belum mencapai tahap mumaiyiz selepas berlakunya pembubaran perkahwinan (Siti Salihah, 2025). 

Menurut Jabatan Bantuan Guaman Malaysia (2025), antara orang yang paling layak terhadap 

haḍānah ialah ibu sama ada dalam tempoh perkahwinan atau selepas berlaku perceraian. Seterusnya, 

bagi tempoh haḍānah ialah setelah kanak-kanak mencapai umur mumaiyyiz iaitu 7 tahun bagi kanak-

kanak lelaki dan 9 tahun bagi kanak-kanak perempuan. Setelah mencapai umur mumaiyyiz, kanak-

kanak tersebut boleh memilih untuk tinggal dengan ibu atau bapa mereka.  

Menurut mazhab Shafie, antara syarat-syarat haḍānah ialah seseorang itu mestilah (i) baligh 

dan berakal, (ii) Islam, (iii) iffah dan amanah, (iv) sihat panca indera dan tidak menghidapi penyakit 

yang berlarutan, (v) bermukim, (vi) ibu tidak berkahwin dengan lelaki lain, (vii) masih menyusu si 

anak (Setiayawan, et.al., 2020). 

Dalam isu poligami, Islam telah menggariskan secara jelas bahawa prinsip keadilan yang asas 

yang menjadi syarat kebenaran dalam berpoligami berdasarkan surah An-Nisa sebagaimana firman 

Allah SWT (Di Ajeng Laily & Nur Illiyyin, 2018): 

 

ثَ وَرُبَ  ٰـ نَ ٱلن ِسَاءِٓ مَثنْىَٰ وَثلَُ مَىٰ فٱَنكِحُوا۟ مَا طَابَ لَكُم م ِ ٰـ َ حِدَة   وَإنِْ خِفْتمُْ ألَََّ تقُْسِطُوا۟ فىِ ٱلْيتَ عَ ۖ فإَِنْ خِفْتمُْ ألَََّ تعَْدِلوُا۟ فوََٰ ٰـ

لِكَ أدَْنىَٰٓ ألَََّ تعَوُلوُا۟ 
نكُُمْ ۚ ذَٰ ٰـ  أوَْ مَا مَلَكَتْ أيَْمَ

 

Dan jika kamu takut tidak berlaku adil terhadap perempuan-perempuan yatim (apabila 

kamu berkahwin dengan mereka), maka berkahwinlah dengan sesiapa yang kamu 

berkenan dari perempuan-perempuan (lain): dua, tiga atau empat. Kemudian jika 

kamu bimbang tidak akan berlaku adil (di antara isteri-isteri kamu) maka 

(berkahwinlah dengan) seorang sahaja, atau (pakailah) hamba-hamba perempuan yang 

kamu miliki. Yang demikian itu adalah lebih dekat (untuk mencegah) supaya kamu 

tidak melakukan kezaliman (An-Nisa, 4:3). 

 

 Secara jelas, ayat ini melarang dengan peringatan yang tegas supaya  suami tidak  

mengabaikan hak dan tanggungjawab keadilan terhadap isteri yang dinyatakan pada ayat seterusnya 

dan ayat-ayat yang lain dalam konteks perkahwinan dan poligami. 

 Dalam konteks rumahtangga, Islam menggesa sesebuah keluarga dibina berasaskan konsep 

mawaddah wa al-raḥmah yang  meletakkan tanggungjawab ke atas suami menjaga ahli keluarga 

dengan sifat iḥsān dan dengan baik (ma’ruf), terutamanya terhadap isteri. Islam melarang keras 

perlakuan kekerasan dalam rumahtangga.  

 

وَدَّة ًۭ  بيَْنَكُم مَّ إلِيَْهَا وَجَعَلَ  ل ِتسَْكُنوُٓا۟  ا  ج ًۭ أزَْوَٰ أنَفُسِكُمْ  نْ  م ِ لَكُم  أنَْ خَلقََ  تِهِٓۦ  ٰـ ءَايَ ل ِقوَْم ٍۢ    وَمِنْ  ت ٍۢ  ٰـ لَـَٔايَ لِكَ 
ذَٰ إنَِّ فىِ  وَرَحْمَة  ۚ 

 يتَفََكَّرُونَ  

 

Dan di antara tanda-tanda yang membuktikan kekuasaannya dan rahmatNya, bahawa 

Ia menciptakan untuk kamu (wahai kaum lelaki), isteri-isteri dari jenis kamu sendiri, 

supaya kamu bersenang hati dan hidup mesra dengannya, dan dijadikanNya di antara 

kamu (suami isteri) perasaan kasih sayang dan belas kasihan. Sesungguhnya yang 

demikian itu mengandungi keterangan-keterangan (yang menimbulkan kesedaran) 

bagi orang-orang yang berfikir  (Surah al-Rum, 30:21)  

 

Islam memuliakan manusia, bahkan manusia dianggap ciptaan yang paling baik. Kemuliaan 

manusia itu dinilai dari sudut ketinggian adab dan ketertiban  akhlak yang menjadi matlamat 

diutuskan nabi Muhammad saw. Hukum yang berkait dengan aurat antara gender adalah antara 

ketertiban dan adab dalam menjaga hubungan dan interaksi sosial antara manusia. Aurat bermaksud 

bahagian tubuh tertentu yang diwajibkan untuk ditutup dari pandangan bukan maḥram (Asmawati, et 

al., 2012). Secara umumnya, tidak ada perselisihan pendapat mengenai kewajipan menutup aurat. 

Namun, batas-batas menutup aurat ke atas wanita berbeza menurut ketetapan syarak berdasarkan 

pertalian darah dan hubungan. Selain maḥram, iaitu adik beradik dan ibu bapa, aurat wanita adalah 

seluruh tubuhnya kecuali muka dan kedua tapak tangan. (Muhammad Sudirman, 2016).    

Kewajipan menjaga batasan aurat dalam Islam adalah bagi memelihara kemuliaan lelaki 

mahupun wanita, dan dalam masa yang sama sebagai langkah mencegah dari berlakunya salah laku 

seksual.  

 

بيِبهِِنَّ ۚ  ٰـ جِكَ وَبنَاَتكَِ وَنِسَاءِٓ ٱلْمُؤْمِنيِنَ يدُْنِينَ عَليَْهِنَّ مِن جَلَ زَْوَٰ أٓيَُّهَا ٱلنَّبىُِّ قلُ لْ ِ ٰـ لِكَ أدَْنىَٰٓ أنَ يعُْرَفْنَ فلَََ يؤُْذيَْنَ ۗ  يَ
 ذَٰ

ا حِيم ًۭ ا رَّ ُ غَفوُر ًۭ    وَكَانَ ٱللََّّ

 

Wahai Nabi, suruhlah isteri-isterimu dan anak-anak perempuanmu serta perempuan-

perempuan yang beriman, supaya melabuhkan pakaiannya bagi menutup seluruh 

tubuhnya (semasa mereka keluar); cara yang demikian lebih sesuai untuk mereka 

dikenal (sebagai perempuan yang baik-baik) maka dengan itu mereka tidak diganggu. 

Dan (ingatlah) Allah adalah Maha Pengampun, lagi Maha Mengasihani (Al-Ahzab, 

33: 59) 

 

Akhir sekali, antara Undang-Undang Syariah yang ada di Malaysia ialah Enakmen Undang-

Undang Keluarga Islam (Negeri Selangor) 2003, Seksyen 53 berkaitan dengan pembubaran 

perkahwinan secara fasakh. Menurut Enakmen yang telah diluluskan pada 28 April 2003, antara 

sebab dibolehkan permohonan fasakh adalah: 

 

 (i)  suami/isteri menghilangkan diri tanpa jejak lebih daripada setahun  

(ii)  suami cuai dan tidak memberi nafkah kepada isteri dan anak-anak selama tempoh tiga bulan  

(iii)  suami/isteri telah dihukum penjara dalam tempoh tiga tahun atau lebih dan beberapa sebab 

yang lain  

(iv)  suami/isteri telah tidak menunaikan, tanpa sebab yang munasabah, kewajipan 

perkahwinannya (nafkah batin) selama tempoh satu tahun 

(v)  suami telah mati pucuk pada masa perkahwinan dan masih lagi sedemikian dan isteri tidak 

tahu semasa perkahwinan berkaitannya 

(vi)  suami/isteri telah gila dalam tempoh dua tahun atau sedang menghidap penyakit kusta atau 

vitiligo atau sedang mengidap penyakit berjangkit seperti penyakit kelamin 

(vii)  isteri telah dikahwin oleh wali Mujbirnya sebelum mencapai umur baligh, menolak 

perkahwinan itu sebelum mencapai umur 18 tahun dan belum disetubuhi 

(ix)  suami/isteri menganiayai isteri/suaminya seperti lazim menyakiti atau menjadikan 

kehidupannya menderita disebabkan oleh kelakuan aniaya 

(x)  isteri belum disetubuhi walaupun sudah empat bulan kerana suami sengaja 

(xi)  isteri tidak izin akan perkahwinan itu atau izinnya tidak sah oleh sebab paksaan, kesilapan, 

ketidaksempurnaan akal atau hal lain yang diakui oleh Hukum Syarak 

(xii)  ketika perkahwinan, isteri merupakan seorang yang sakit otak secara berterusan atau 

berselangan dalam erti Ordinan Sakit Otak 1952[Ord.31/52] dan sakit otaknya menjadikannya 

tidak layak untuk berkahwin 

(xiii)  apa-apa alasan lain yang diiktiraf sebagai sah bagi membubarkan perkahwinan atau bagi 

fasakh di bawah Hukum Syarak 

 

Menurut Mohd Zaidi (2019), proses untuk menyelesaikan kes perceraian di Selangor secara 

fasakh adalah lama. Terdapat alternatif yang dilakukan dengan pelantikan hakim melalui 

penggubalan Kaedah-Kaedah Hakim (Negeri Selangor) 2014. Hakim merupakan orang yang 

berkelayakan dan memenuhi syarat yang telah ditetapkan oleh undang-undang. Islam sangat adil 

dengan memberikan hak kepada lelaki dan wanita dalam perceraian jika sesebuah perkahwinan 

membawa kemudaratan. Wanita juga boleh membuat permohonan perceraian dengan syarat-syarat 

tertentu. Proses yang dijalankan oleh Mahkamah bukan untuk mendiskriminasikan wanita bahkan 

untuk menjaga maruah wanita.  

 

KESIMPULAN 

 

Manusia adalah ciptaan yang paling baik. Kebaikan dan kemuliaan manusia itu dinilai dari sudut 

ketinggian adab dan ketertiban akhlak. Model ukuran kemuliaan itu adalah berdasarkan prinsip dan 

amalan yang diajarkan oleh nabi Muhammad saw.  Prinsip dan amalan agama Islam tidak pernah 

membezakan antara kedudukan lelaki dan wanita yang mempunyai tanggungjawab dan peranan 

masing-masing. Bahkan, Islam melarang keras sebarang bentuk ketidakadilan dan  diskriminasi ke 

atas seseorang tanpa berasaskan gender. 

SIS yang ditubuhkan secara rasmi pada tahun 1988 bermatlamat memperjuangkan hak dan 

keadilan wanita dari sudut undang-undang kekeluargaan Islam. Isu gender yang diperjuangkan oleh 

SIS yang berkaitan dengan  kesetaraan, keganasan dan diskriminasi  terhadap wanita perlu dilihat dari 

perspektif yang betul antara prinsip dan realiti masyarakat. Tuntutan keadilan bagi memperbaiki 

kelemahan dalam perlaksanaan sesuatu peraturan dalam konteks sosial semasa dibenarkan selagi 

mana tidak mempertikai hukum dan ketetapan yang dinyatakan secara jelas dalam nas syarak. 

Tindakan SIS mempertikai hukum dan memberikan tafsiran secara bebas terhadap nas adalah 

bercanggah dengan disiplin ilmu dan agama. Bahkan, kefahaman dan tafsiran SIS dalam isu yang 

telah dibincangkan ternyata dipengaruhi oleh aliran faham liberalisme yang tidak selari dengan ajaran 

Islam dan  pandangan yang dimuktamadkan oleh ilmuwan Islam yang muktabar.  

 

RUJUKAN 

  

American Psychological Association (APA). (2024). Discrimination : What It Is And How To Cope.  

Asmawati Suhid, Mohd Faizal bin Mohd Zain, Abdul Muhsin Bin Ahmad, Mohd Aderi Che Noh, 

‘Tahap Pengetahuan Pelajar Tentang Konsep Menutup Aurat: Suatu Tinjauan Umum’. Jurnal 

The Online Journal of Islamic Education. 1(1), 41-42.  

BH Online. (2025). Hormat Nasihat Sulan Selangor, SIS gugur perkataan ‘Islam’  daripada Nama. 

Di Ajeng Laily Hidayati & Nur Illiyyin Setya Mufti. (2018). ‘Penghapusan Diskriminasi Bagi 

Perempuan Perspektif Pendidikan Islam’. Jurnal EDUCASIA. 3(1), 17-35. 

Fatin Nabillah Md Bahruddin, Hasnah Abd. Khafidz & Zulkefli Aini. (2018). ‘Penyebaran Pemikiran 

Berkaitan Akidah dalam Laman Sesawang Sisters in Islam (SIS)’. Jurnal Al-Hikmah. 10(2), 

95-109.  

Guntur Arie Wibowo, Chairuddin, Aulia Rahman & Riyadi. (2022). ‘Kesetaraan Gender : Sebuah 

Tijauan Teori Feminisme’. Jurnal Ilmu-Ilmu Sejarah, Sosial, Budaya dan Kependidikan. 9(2), 

121-127.  

https://europe-solidaire.org/spip.php?article39602 . Dicapai pada 10 Oktober 2025.  

https://malaysiagazette.com/2025/07/31/sis-gugur-perkataan-islam-akur-titah-sultan-

selangor/#google_vignette . Dicapai pada 13 Oktober 2025.  

https://europe-solidaire.org/spip.php?article39602
https://malaysiagazette.com/2025/07/31/sis-gugur-perkataan-islam-akur-titah-sultan-selangor/#google_vignette
https://malaysiagazette.com/2025/07/31/sis-gugur-perkataan-islam-akur-titah-sultan-selangor/#google_vignette


INTERNATIONAL JOURNAL OF ISLAMIC PRODUCTS AND MALAY CIVILIZATION 
 

Volume 5, Issue 1, 2026 
 

25 

 

 https://sistersinislam.org/deception-and-dishonesty-in-the-practice-of-polygamy/ . Dicapai pada 11 

Ogos 2025.  

https://sistersinislam.org/dress-codes-a-form-of-discrimination-and-abuse-of-power/ . Dicapai pada 

25 November 2024.  

https://sistersinislam.org/malaysian-women-face-critical-challenges-to-equality/.Dicapai pada 18 

November 2024.  

https://sistersinislam.org/malaysias-commitment-to-cedaw-and-addressing-gender-discrimination-

challenges/ . Dicapai pada 25 November 2024. 

 https://sistersinislam.org/memo-issues-of-concern-to-muslim-women-13-august-2001/ . 

Dicapai pada 10 Ogos 2025.  

https://sistersinislam.org/pindaan-kesamarataan-hak/ . Dicapai pada 10 Oktober 2025.  

https://sistersinislam.org/reimagining-the-narrative-upholding-equality-for-malaysian-women/ . 

Dicapai pada 18 November 2024.  

https://sistersinislam.org/rogol-dalam-perkahwinan-realiti-yang-cuba-disenyapkan/ . Dicapai pada 

17 November.  

https://sistersinislam.org/sis-forum-malaysia-umum-penukaran-nama-susulan-kenyataan-sultan-

selangor/ . Dicapai pada 13 Oktober 2025.  

https://sistersinislam.org/who-we-are/. Dicapai pada 28 Oktober 2024. 

https://www.apa.org/topics/racism-bias-discrimination/types-stress%20. Dicapai pada 8 Oktober 

2025.  

https://www.bharian.com.my/berita/nasional/2025/07/1426856/hormat-nasihat-sultan-selangor-sis-

gugur-perkataan-islam-daripada . Dicapai pada 13 Oktober 2025. 

https://www.muftiselangor.gov.my/2023/10/28/fatwa-pemikiran-liberalisme-dan-pluralisme-agama/ 

. Dicapai pada 7 Jun 2025.  

https://www.unwomen.org/en/what-we-do/ending-violence-against-women/faqs/types-of-violence. 

Dicapai pada 20 November 2024. 

Inayah Cahyawati & Muqowim. (2022). ‘Kesetaraan Gender dalam Pendidikan Menurut Pemikiran 

M.Quraish Shihab’. Jurnal Al-Hikmah : Agama dan Ilmu Pengetahuan. 19(2), 210-220.  

Jabatan Guaman Malaysia (2025). Hadanah Hak Penjagaan Anak. 

https://www.jbg.gov.my/images/doc/risalah/2025/1.%20HADHANAH%20HAK%20PENJ

AGAAN%20ANAK%20(FA).pdf . Dicapai pada 29 November 2025.  

Jabatan Guaman Malaysia (2025). Perceraian Orang Beragama Islam.                                                                            

https://www.jbg.gov.my/images/doc/risalah/perceraian-orang-beragama-islam.pdf . Dicapai 

pada 3 Disember 2025.  

Jabatan Mufti Negeri Selangor (2013). Fatwa Pemikiran Liberalisme dan Pluralisme Agama.  

Kamus Dewan, Edisi Keempat. (2005) Terbitan Dewan Bahasa & Pustaka: Kuala Lumpur. 

MalaysiaGazzete. (2025). SIS Gugur Perkataan Islam, Akur Titah Sultan Selangor.  

Mohd Zaidi Md Zain @ Zakaria & Raihanah Abdullah. (2019). ‘Kelewatan Pengendalian Kes Fasakh 

dalam Aspek Undang-Undang Tatacara Mal : Kajian Kes di Selangor’. Jurnal Syariah. 21(3), 

459-486.  

Muhammad Sudirman Sesse. (2016). ‘Aurat Wanita Dan Hukum Menutupnya Menurut Hukum 

Islam’. Jurnal Al-Maiyyah. 9(2), 320-321.  

https://sistersinislam.org/deception-and-dishonesty-in-the-practice-of-polygamy/
https://sistersinislam.org/dress-codes-a-form-of-discrimination-and-abuse-of-power/
https://sistersinislam.org/malaysian-women-face-critical-challenges-to-equality/
https://sistersinislam.org/malaysias-commitment-to-cedaw-and-addressing-gender-discrimination-challenges/
https://sistersinislam.org/malaysias-commitment-to-cedaw-and-addressing-gender-discrimination-challenges/
https://sistersinislam.org/memo-issues-of-concern-to-muslim-women-13-august-2001/
https://sistersinislam.org/pindaan-kesamarataan-hak/
https://sistersinislam.org/reimagining-the-narrative-upholding-equality-for-malaysian-women/
https://sistersinislam.org/rogol-dalam-perkahwinan-realiti-yang-cuba-disenyapkan/
https://sistersinislam.org/sis-forum-malaysia-umum-penukaran-nama-susulan-kenyataan-sultan-selangor/
https://sistersinislam.org/sis-forum-malaysia-umum-penukaran-nama-susulan-kenyataan-sultan-selangor/
https://sistersinislam.org/who-we-are/
https://www.apa.org/topics/racism-bias-discrimination/types-stress
https://www.bharian.com.my/berita/nasional/2025/07/1426856/hormat-nasihat-sultan-selangor-sis-gugur-perkataan-islam-daripada
https://www.bharian.com.my/berita/nasional/2025/07/1426856/hormat-nasihat-sultan-selangor-sis-gugur-perkataan-islam-daripada
https://www.muftiselangor.gov.my/2023/10/28/fatwa-pemikiran-liberalisme-dan-pluralisme-agama/
https://www.unwomen.org/en/what-we-do/ending-violence-against-women/faqs/types-of-violence
https://www.jbg.gov.my/images/doc/risalah/2025/1.%20HADHANAH%20HAK%20PENJAGAAN%20ANAK%20(FA).pdf
https://www.jbg.gov.my/images/doc/risalah/2025/1.%20HADHANAH%20HAK%20PENJAGAAN%20ANAK%20(FA).pdf
https://www.jbg.gov.my/images/doc/risalah/perceraian-orang-beragama-islam.pdf


INTERNATIONAL JOURNAL OF ISLAMIC PRODUCTS AND MALAY CIVILIZATION 
 

Volume 5, Issue 1, 2026 
 

26 

 

Nur Azimah Abdul Aziz & Nurul Syafini Abdul Rahman. (2018). ‘Pengaruh Pluralisme Dalam 

Sisters in Islam’ dalam Prosiding Persidangan Antarabangsa Sains Sosial dan Kemanusiaan. 

23-24 April 2018. Selangor : Kolej Universiti Islam Antarabangsa Selangor. 

Setiayawan Gunardi, Hendun Abd Rahman Shah, Lukman Abdul Mutalib, Wan Abdul Fattah Wan 

Ismail & Ahmad Syukran Baharuddin. (2020). ‘Hadanah Menurut Mazhab Syafie dan 

Mazhab Hanafi Serta Undang-Undang Keluarga Islam di Malaysia : Tinjauan Awal’ dalam 

International Conference of Postgraduate Students and Academics in Syariah and Law 2020. 

2020. Indonesia.   

SIS. (1998). Equal Right to Guardianship for Muslim Women. https://sistersinislam.org/equal-right-

to-guardianship-for-muslim-women/ . Dicapai pada 20 November 2025.  

SIS. (2001). Memo : Issues of Concern to Muslim Women. 

SIS. (2001). Pindaan Kesamarataan Hak.  

SIS. (2003). Violation Of Muslim Women’s Human Rights. https://sistersinislam.org/violation-of-

muslim-womens-human-rights-further-discrimination-against-muslim-women-under-the-

selangor-islamic-family-law-bill-2003-through-selective-gender-neutral-provisions/ . 

Dicapai pada 20 November 2025.  

SIS. (2005). Deception and Dihonesty in the Practice of Poligamy. 

SIS. (2015). Dress Codes: A Form of Discrimination and Abuse of Power. 

SIS. (2015). Sisters In Islam Launches Legal Aid Fund For Women Seeking Shariah Justice. 

https://www.malaymail.com/news/malaysia/2015/05/19/sisters-in-islam-launches-legal-aid-

fund-for-women-seeking-shariah-justice/899447 . Dicapai pada 20 November 2025. 

SIS. (2016). Malaysia : The Sisters in Islam (SIS) Story.  

SIS. (2019). Malaysian Women face critical challenges to Equality. 

SIS. (2022). Rogol Dalam Perkahwinan : Realiti Yang Cuba Disenyapkan. 

SIS. (2022). Rogol Dalam Perkahwinan Perlu Diiktiraf di bawah Undang-Undang sebagai Jenayah. 

https://sistersinislam.org/rogol-dalam-perkahwinan-perlu-diiktiraf-di-bawah-undang-

undang-sebagai-jenayah/ . Dicapai pada. 17 November 2024.  

SIS. (2024). Malaysia’s Commitment to CEDAW and Addressing Gender Discrimination Challenges. 

SIS. (2024). Reimagining the Narrative: Upholding Equality for Malaysian Women. 

SIS. (2024). Statistik dan Dapatan Telenisa 2023. SIS Forum (Malaysia)- Sisters in Islam.  

SIS. (2024). Who We Are. 

SIS. (2025). SIS Forum (Malaysia) Umum Penukaran Nama Susulan Kenyataan Sultan Selangor.  

Sisters in Islam. (2006). Annual Review. Dalam Sisters in Islam (SIS). h.1-65. 

Siti Salihah Abu Bakar & Azizah Mohd Rapini. (2025). ‘Kaedah Pembuktian Kes Hadanah : Satu 

Analisis’ dalam jurnal MUWAFAQAT. Jilid 8 No 2, h. 27-41. Malaysia.  

Thalhah Ubadilillah & Moh Khusen. (2025). ‘Analisis Pemikiran Ibnu Hazm Al-Zahiri Tentang 

Hadhanah : Tinjauan Kritis’. Jurnal Pendidikan dan Pemikiran. 20(2), 2153-2563.  

United Women. (2024). FAQs: Types of violence against women and girls. 

WAO. (2021). Kajian mengenai Sikap dan Persepsi Orang Awam di Malaysia mengenai Keganasan 

Terhadap Wanita (VAW). Dalam WAO. H.1-20.  

Warta Kerajaan Negeri Selangor. (2003). Enakmen Undang-Undang Keluarga Islam Negeri 

Selangor. Malaysia.  

https://sistersinislam.org/equal-right-to-guardianship-for-muslim-women/
https://sistersinislam.org/equal-right-to-guardianship-for-muslim-women/
https://sistersinislam.org/violation-of-muslim-womens-human-rights-further-discrimination-against-muslim-women-under-the-selangor-islamic-family-law-bill-2003-through-selective-gender-neutral-provisions/
https://sistersinislam.org/violation-of-muslim-womens-human-rights-further-discrimination-against-muslim-women-under-the-selangor-islamic-family-law-bill-2003-through-selective-gender-neutral-provisions/
https://sistersinislam.org/violation-of-muslim-womens-human-rights-further-discrimination-against-muslim-women-under-the-selangor-islamic-family-law-bill-2003-through-selective-gender-neutral-provisions/
https://www.malaymail.com/news/malaysia/2015/05/19/sisters-in-islam-launches-legal-aid-fund-for-women-seeking-shariah-justice/899447
https://www.malaymail.com/news/malaysia/2015/05/19/sisters-in-islam-launches-legal-aid-fund-for-women-seeking-shariah-justice/899447
https://sistersinislam.org/rogol-dalam-perkahwinan-perlu-diiktiraf-di-bawah-undang-undang-sebagai-jenayah/
https://sistersinislam.org/rogol-dalam-perkahwinan-perlu-diiktiraf-di-bawah-undang-undang-sebagai-jenayah/

